KVARTZERTIDA | SOGN OG FJORDANE

Kvartsertida omfattar dei siste 2 mill. ar av Jorda si geologiske historie. Perioden er prega av store
klimaskifte med istider og varmare mellomistider. Landskapet i Sogn og Fjordane er sterkt prega av at
det forst og fremst er utforma under istidene. Fylket er oppskore av djupe fjordar og dalar som
hovudsakleg er utgravd av breane. Klare teikn pa det har vii djupe, trauforma fjordar som Sognefjorden
og Nordfjorden (Fig. 8), og dei mange dalane med trinnforma lengdeprofil, smé og store overfor-
djupingar og bratte dalendar (som dalane rundt Jostedalsbreen). Dei mange hengande sidedalane
(-fiordane) er ogsa eit tydeleg teikn pa iserosjon.

Pa kysten finn vi ei anna landskapsform som er utforma i denne perioden strandflata. Dette er ei
smaknudra berggrunnsflate som i dei ytre delane for det meste ligg under havniva (f.eks. Bulandet),
men som lengre inne er innskoren i fiellet eit stykke over dagens havniva (Florg). Denne landskapsfor-
ma er truleg danna ved erosjon og frostprosessar i strandsona kombinert med havstandsvariasjonar i
periodar da kystsona ikkje var dekt av innlandsisen.

Siste istid

Siste istid varte fra om lag 100.000 til 10.000 ar sidan. | Sogn og Fjordane finn vi avsetningar for det
meste fra avsmeltingsfasen mot slutten av istida. Bortsett fra ei avsetning, truleg fré siste mellomistid og
tidiege delar av denne istida ved Kroken i Luster, manglar opplysningar fra eldre delar av denne istida
her i fylket. Men funn fra andre stader pa Vestlandet tyder pa at vestlandskysten har vore isfri i store
delar av denne tidsbolken medan indre delar av Vestlandet for det meste var dekt av innlandsisen.

Brestraumane har i hovudsak blitt styrde av den markerte topografieni fylket. Dei har samla seg inn mot
dei store fjordane og fylgt desse vestover. Da innlandsisen var pa sitt starste for omlag 20.000 ar sidan,
har det i tillegg gatt brestraumar mot Sunnmere i nordlege delar av fylket. Fronten lag da og kalva ytterst
pa kontinentalsokkelen (Fig. 1). Kor hegt breoverflata lag pa den tida er framleis usikkert, men det kan
tenkjast at flata ikkje har nadd over blokkhavet som ligg pa mange fielltoppar i fylket. Overflata har isa
fall skraa fra 800 m o.h. ved Hornelen til om lag 1500 m o.h. ved Loen.

Varmare klima etter denne store framstoyten forte til at innlandsisen smelta tilbake. Undersekingar pa
Vagsoy viser at kyststroka i Nordfjord blei isfrie for om lag 12.500 ar sidan. Men tilbaketrekkinga stansa
ikkje opp her. Fjordbreane kalva tilbake, og om lag 1.000 &r seinare var det meste av Nordfjorden isfri
(Fig. 2). Ei tilsvarande oppkalving skjedde truleg ogsa i fiordane lengre sor, men det er uklart kor langt
tilbake isen var i desse omrada.

| Yngre Dryas (11.000 - 10.000 &r sidan) blei klimaet kaldare. Brearmane fra innlandsisen rykte fram i
dei storre fiordane og vest for desse blei det danna lokale botnbrear og platébrear. Situasjonen under
Nortrinnet for om lag 10.500 &r sidan er vist pa fig. A. Innlandsisen dekte da det meste av Sogn medan
det i ytre delar av Fjordane lag mange lokalbrear.

Etter Nortrinnet kalva utiopsbreane fra innlandsisen raskt tilbake inn fiordane og lokalbreane pa kysten
smelta vekk. (Fig. 2). Alttidleg i Preboreal tid (10.000 - 9.000 ar sidan) hadde havet trengt heilt inn til dei
indre delane av bade Nordfjorden og Sognefjorden (Fig. 3 B). Pa relativt kort tid smelta store ismassar
bort. Seerleg i Sognefjorden har det skjedd store endringar pa kort tid. Klimabetringa som var arsak til
denne raske avsmeltinga heldt fram utover i Preboreal. Breane smelta tilbake mot hogfjellsomrada
berre med kortvarige stans innimellom. Mot slutten av denne perioden hadde det meste av innlands-
isen smelta bort.

Dagens isbrear

Lausmassefordelinga i fylket er ogsa paverka av dei isbreane som ligg her i dag. Seerleg har Jostedals-
breen sett sitt preg pa omkringliggande dalfere. Truleg smelta alle breane heilt vekk i varmeperioden
etter istida, og danna pa nytt for 2-3.000 r sidan. Dei nye breane var pé sitt storste omkring ar 1750 da
f.eks. fronten av Nigardsbreen lag over 4 km lengre framme enn i dag. Dei siste 200 &ra har breane
smelta mykje tilbake, men i det siste 10-aret har nokre brearmar gjort mindre framstoyt.

Strandforskyving etter siste istid

Skal vi kunne forklare fordelinga av lausmassane i fylket er det viktig 4 kjenne til korleis havstanden har
endra seg etter siste istid. Tyngda av dei store ismassane som dekte landet, forte til ei kraftig
nedpressing av jordskorpa. Nedpressinga var saerleg stor i indre strok der istyngda var storst. Dette har
fort til at marin grense (MG) dvs. hogste havniva etter atisen smelta, stig fra kysten og innover. Difor finn
vi gammal havbotn langt inn i dalane i indre strok. Landareal under marin grense gar fram av Fig. 5.

Det er ogsa stor forskjell pa korleis strandforskyvinga har arta seg pa kysten og inne i landet (Fig. 6).
Medan det truleg har vore ei kontinuerleg landheving i indre strok, har havstanden pa kysten bade stige
(transgresjon) og gatt ned igjen (regresjon). Undersokingar pa Stad og Floro viser at for 9.000 ar sidan
var havstanden pa kysten under dagens havniva. Men for 8.500 - 7.000 ar sidan auka havvolumet sterkt
fordi innlandsisen som dekte Nord-Amerika, smelta bort. Havet floymde innover land og steig til nesten
10 m over dagens niva pa kysten av Sogn og Fjordane (Tapes-transgresjonen). Dette er grunnen til at
det her kan ligge torv under strandvollar og faktisk under dagens havniva. | indre strok finn vi ikkje dette
fordi landet her heva seg raskare enn det havet steig pa den tida.

Dei mest markante strandlinjene far vi danna i periodar med lita eller inga strandforskyving. | Nordfjord
er seerleg strandlinjene under Nortrinnet godt synlege. P& grunn av den skeive landhevinga har dette
nivaet eit fall pa 1,1 m/km mot VNV. Strandlinjer og terrassar etter Tapestransgresjonen er det ogsa
mange av i fylket. Fallet pa dette nivaet er 0,2-0,3 m/km.

Jordartane i Sogn og Fjordane

Dette kartet gir eit oversyn over lausmassefordelinga i fylket neer markoverflata. Lausmassane er delte
inn i grupper - jordartar etter maten dei er danna pa, fordi dette mellom anna er avgjerande for
eigenskapane og bruksomrada deira. Nokre jordartar er vidare delte inn i undergrupper.

Morenemateriale

Gjennom kvartaertida har breane grave kraftig bade i lausmassar og fjell (erosjon), men berre ein liten
del av desse massane er avsette pa land. Det meste er transportert ut pa kontinentalsokkelen da
innlandsisen nadde dit. Morenemateriale er likevel den jordarten som har storst utbreiing i fylket.
Materialet er saerleg avsett mot slutten av siste istid og tynt, usamanhengande dekke dominerer.
Samanhengande dekke av morenemateriale ligg hovudsakleg i dalar og andre terrengforsenkningar.
Materialet har hopa seg opp béde i stot- og lesideposisjonar i forhold til isrerslene, i dalar som har
fungert som morenefeller fordi dei har lege pa tvers av isrorslene, i soner inn mot randtrinn eller
avsetningar knytte til ein nedsmeltande, ded is. Den siste typen har ofte haug- og ryggforma overflate og
inneheld vanlegvis ein del sortert materiale.

Randmoreneryggar (endemorenar og sidemorenar) utgjer berre ein liten del av morenearealet, men dei
gir verdifull informasjon om isavsmeltingsforlepet (Fig. 3). Ryggane kan vere fleire meter tjukke, og
inneheld sortert materiale der dei er avsette under vatn.

Omrada med morenemateriale blir for det meste brukte til jordbruk og skogbruk. Materialet blir brukt ein
del til fyllmasse og etter vasking kan det utnyttast til vegbygging. Randmorenar avsette under vatn,
inneheld som regel ein del sortert sand og grus.

Breelvavsetningar

Breelvavsetningane i Sogn og Fjordane er hovudsakleg danna i avsmeltingsfasen under siste istid. |
tillegg er dagens brear omgitt av unge breelvavsetningar som er komne pa plass i lopet av dei siste 3
-400 ara.

Avsetningane fra siste istid er for det meste randavsetningar som er spylte ut framfor brekanten nar
tilbaketrekkinga har stansa av klimatiske eller topografiske arsaker. Fordelinga av breelvavsetningar i
ytre strok har hovudsakleg klimatiske arsaker i det dei fleste avsetningar i dette omradet er resultat av
Klimaforverringa i Yngre Dryas. | indre strok kan fordelinga i storre grad forklarast ut fra topografien sidan
fleire avsetningar ligg der fjordane grunnar opp 0g kalvingseffekten dermed har blitt sterkt redusert.
Avsetningane framfor dagens brear er dominerte av sandur-flater i dalbotnen framfor brearmane. |
innsjoar er det avsett breelvdelta.

Breelvavsetningane utgjer hovudtyngda av sand- og grusforekomstane i fylket. Den kommunevise
fordelinga av sand- og grusvolum gar fram av Fig. 5. Fordelinga er skeiv og har klar samanheng med
avsmeltingsforlapet under siste istid. Langs Nortrinnet og like innanfor ligg mangé store farekomstar,
likeeins i indre fjordstrok der smeltevasstilforselen har vore stor. Kommunar i desse omrada har derfor
bra med sand og grus. Utanfor Nortrinnet kalva innlandsisen raskt opp. Sand- og grusmengdene i
desse kommunane er derfor sma og ferekomstane er hovudsakleg knytte til lokalbreane fra Yngre
Dryas (11.000 - 10.000 ar for notid).

Bresjoavsetningar

Langs randa av innlandsisen var det nok fleire bredemde sjoar i avsmeltingstasen, men dei fleste har
hatt sa kort levetid eller fatt sa lite materiale tilfort at dei ikkje er registrerte i form av bresjoavsetningar pa
kartet. Dei storste bredemde sjoane har vi hatt i Naustdalen i Sunnfiord og Hornindalen der brearmar
lag inn dalen. | Hornindalen er det markerte strandlinjer etter bresjeen, medan bresjoavsetningane i
Naustdalen er overdekte av yngre avsetningar. Store bresjoar er det ogsa spor etter i Breim, Jolster,
Hafslo og i fleire sidedalar i indre Nordfjord og Sogn.

Hav- og fjordavsetningar

Alt smeltevatnet som blei frigitt under isavsmeltinga forte med seg store mengder silt og leir som blei
avsett pa fjordbotnen utanfor brearmane. Pa grunn av landhevinga etter den tid ligg noko av dette
materialet pa land i dag, men det meste ligg framleis pa botnen av dei store fjordane. | Nordfjorden
utanfor Anda er det f.eks. heile 400 m med slike marine avsetningar (Fig. 8). Dei avsetningane som ligg
paland er sveert ofte overdekte av andre jordartar. Ser vi f.eks. pa eit lengdeprofil av Eidsdalen (Fig. 9),
iigg fiordavsetningane under breelv- og elveavsetningane innover heile dalen. Men pa kartet, som viser
jordarten i overflata, er utbreiinga langt mindre. | dei fleste dalar der dalbotnen ligg under marin grense,
har vi liknande forhold som i Eidsdalen (Fig. 5).

Marine strandavsetningar

Dei marine strandavsetningane i fylket har lita utbreiing og ligg for det meste pa kysten der belgjeaktivi-
teten er starst. Under nivaet for Tapes-transgresjonen har belgjene dessutan virka over lengre tid i dette
omradet pa grunn av strandforskyvingsforlopet her (Fig. 6). Men vi finn ogsa strandavsetningar lengre
innover i fiordane som f.eks. i Nordfjoreid sentrum.

Elve- og bekkeavsetningar

Etter at innlandsisen smelta bort har elvane halde fram med a erodere i dei lausmassane som lag att.
Seerleg stor har erosjonen vore i omrade med stor landheving. Her har elvane skore seg kraftig ned i
fiordavsetningane og lagt igjen eit tynt lag av sand- og grus oppa. Dette materialet stammar ofte fra
breelvavsetningar som ligg lengre bak (Fig. 9). Lokalt er det ofte utbygt delta der tjukna pa avsetningane
blir langt storre enn i erosjonsterassane. Over marin grense har elvane for det meste grave imorenema-
teriale og skredavsetningar. Materialet er her avsett som dalfyllingar, vifter eller delta. Elveavset-
ningane utgjer ein viktig del av sand- og grusressursane i fylket.

Vindavsetningar

Vindavsetnigane i fylket finn vi pa Stad, Vagsoy og Bremanger der finkornig sand har blese inn fra
strendene. Storste flygesandsfeltet finn vii Hoddevik pa Stad der avsetningane ligg fra stranda og opp
til 100 m o.h.

Forvitringsmateriale

Forvitringsmateriale har relativ stor utbreiing i fylket. Det er naturleg a dele jordarten i to grupper:

1) Blokkhav er resultat av langvarig fysisk og kjiemisk paverknad. Eit dekke av frostsprengde blokker i
overflata er karakteristisk, men det kan ogsa innehalde gamle forvitringsprodukt som er danna i eit

varmare klima for kvartaertida. Blokkhavet finn vi berre pa dei hogaste toppane fordi det her har unngatt
a bli fierna av innlandsisen

2) Den andre gruppa er knytt til bergartar som lett smuldrar opp, f.eks. fyllitt, glimmerskifer, glimmerg-
neisar o.l. Oppsmuldringa har skjedd etter siste istid og dekket er som regel tynt og usamanhengande.
Dei store felta i ytre Sunnfjord og Sogn, pa Vikafjellet og sona fra Aurland til Luster er av denne typen.

Skredmateriale

Iserosjonen som har utforma dei mange bratte dal- og og fjordsidene under istidene, gjer at fylket er
svaert utsett for skred. Skredmateriale er da ogsa ein av dei mest vanlege jordartane. Skredaktiviteten
var nok storst under og like etter isavsmeltinga, men framleis er aktiviteten stor. Skredmateriale har
komme pa plass pa mange ulike vis. Det kan vere resultat av snoskred, flaumskred, jordskred,
steinsprang eller fiellskred. Samansetninga av skredmateriale kan derfor variere mykje alt etter skred-

type.

Jordarten kan nyttast som fyllmasse f.eks. til vegbygging og er i s& mate ein viktig ressurs. Skredmateri-
ale finn vi vanlegvis i skredfarlege omrade, og kartet kan derfor vere eit nyttig hjelpemiddel for
skredfarevurderingar.

Torv og myr (Organisk materiale)

Torv- og myrdekte omrade finn vi i alle delar av fylket. Jordarten blir til ved opphoping av organisk
materiale i vatn eller andre omrade med hogt grunnvassniva. Dei vanlegaste myrtypane er gjengroings-
myrar, bakkemyrar og forsumpingsmyrar.

Gjengroingsmyrane er danna ved torvvekst langs kanten av vatn og tjern. Etterkvart dekker myra heile
bassenget. Denne myrtypen er vanleg i alle delar av fylket. Bakkemyrane finn vi i hellande terreng,
seerleg i slake dal- og fiellsider. Store areal av denne myrtypen finn vi pa Stad. Forsumpingsmyrane er
danna ved opphoping av organisk materiale i flate omrade som opphaveleg var fastmark. Eksempel pa
denne myrtypen har vi ved Askvoll der torv er danna oppé hav- og fiordavsetningar.

Mange myromrade er i dag grofta og oppdyrka eller tilplanta med skog. Myrane kan ogsa nyttast til
torvstreproduksjon.

